
Amma in muna tafiya cikin haske kamar yadda Allah yake cikin haske,  

muna zumunta da juna ke nan,  

jinin Yesu Ɗansa kuma yana tsabtace mu daga dukan zunubi. 

1 Yohanna 1:7

KOS NA 102 - TAFIYA CIKIN HASKE 

Manufofin Kos na 102 

1. Domin gane muhimman kan maganar Yohanna ta 1 a cikin ganewar dukan wasiƙa da 

kuma yadda suna aiki bisa ga binciken mu a yau. 

2. Domin girma a cikin gabagadi tabbacin asalinmu a cikin Kristi da kuma cikin bada kai 

domin mu zama abin koyi da gurbin ƙaunar Kristi. 

3. Domin a iya gane, a kuma yi jayayya da masu koyarwar ƙarya a cikin Ikkilisiya ta wurin 

samun ƙwararren sanin kalmar gaskiya da kuma ta wurin dogara a kan taimakon Ruhu 

Mai Tsarki wanda yake raye a cikinmu. 

4. Domin a riƙe dangantaka ta zama cikawa da Ruhu tare da Kristi da kuma neman 

gafartawa da kuma maidowa da zumunci da sauri lokacin da muka fāɗi. 

Darusa 

 Zaman Lafiya a cikin Kristi: Ya zan sani ni Krista ne na gaskiya? 

 Sabon Rai a cikin Kristi: Ta ya na canza? 

 Nasara ta wurin Kristi: Yaya zan yi jayayya da jarabawa? 

 Sanin Gaskiya a cikin Kristi: Menene ya kamata in gaskata? 

 Gafartawa a cikin Kristi: Menene zan yi idan na yi zunubi? 

Gabatarwa 

Saboda haka ka zama almajirin Yesu! Abin Al’ajibi ya faru a cikin rayuwarka, an gafarta maka 

zunubanka, kuma kowane abu ya canja. Ko zuciyarka ma ta cika da farin ciki domin kana ji 

kamar ka rera waƙa da kuma kana ji kamar ka faɗa wa kowa game da abin da ya faru da kai? 

Idan haka ne, yabi Ubangiji!  

Amma wataƙila ba ka ji wani abu ya faru ba gaba ɗaya da kai ba tukuna. Mai yiwuwa wannan 

farin cikin na farko ya ɓace kamar rayuwar Krista ta kasance da wahala. Mūnin abin shi ne, har 

ma ka aikata zunubin da ka yi tunani ba za ka sāke aikatawa kuma ba, har ma shakka ta shigo 

cikin zuciyarka. Menene ya faru? Ba rayuwar Krista ita ce ta wanda ba zai taɓa samin jaraba ba, 

a koyaushe kuma yana cikin farin ciki? Wataƙila tunani ne kawai! 

Manufar waɗannan darusa domin su taimaka maka ka gane canjin da ya kasance a cikin 

rayuwarka da kuma abin da yake nufi da rayuwa kamar Krista. Za mu ba da hankali a kan 

waɗannan tambayoyi biyar: 

1. Ta yaya za sani ni Krista ne na gaskiya? 

2. Ta yaya na canja? 

3. Yaya zan yi jayayya da jarabawa? 

4. Mene ne zan gaskata? 

5. Menene zan yi idan na aikata zunubi? 

Tarihin Ganewar Yohanna ta 1 

Wasiƙa ta farko ta Yohanna, manzon Yesu Kristi, ya yi jawabai da amsa waɗannan tambayoyi 

biyar. Saboda haka, wannan wasiƙar za ta zama tushin koyarwarmu. Dā ma zuwa ga ƙarshen 

rayuwar shi manzo, tsakanin shekara 50-60 bayan mutuwar Yesu Kristi - wato wani lokaci ke 

nan a shekara ta 80-90 AD, waɗansu koyarwa masu hatsarin gaske na ussan ilimin duniya 

sannanu na wannan zamani, sun shigo cikin al’ummomin Krista (1 Yoh 2:18). An sansu da suna 

“masu gāba da Kristi” waɗanda suke ta yaɗa waɗannan koyarwa suna mayar da kansu wai su 

manzanni ne suna kuma baza koyarwar Kalmar—yanayin mai hatsarin gaske da damuwa ga 

amintattu (1 Yoh 2:18-20). 

Sakamakon haka, manzon ya rubuta domin dalilai uku:  

(1) domin yă wofinta malaman ƙarya (1 Yoh 2;26). 

(2) domin yă ƙara ƙarfin tabbatarwar Krista a cikin koyarwar manzanni (2:24, 4:6) da kuma 

ƙarfafa zumuncin masu bi a cikin Ikkilisiya (1:3). 

(3) domin yă sāke tabbatar wa waɗanda suke cikin Kristi, Ɗan Allah, da alkawarin rai na har 

abada (5:13). 

Ga shi Krista suna fuskantar irin waɗannan kalubala a yau. Wasiƙar ta ƙarfafawa ce a kasance 

amintattu zuwa ga ainihin saƙon shaidun da suka ga Yesu Kristi da kuma alamar hanyar rai na 

har abada domin waɗanda aka “haifa ga Allah” a gare shi. 

 Karanta dukan wasiƙar 1 Yohanna kafin ka fara bincike na farko. 

Labari 

Shugaban kungiyar ku zai sa ku kallo ko sauraron sheda mai alaka da batun wannan Darasi. 

 



C I  G A B A  T A R E ∼ K O S  N A  1 0 2  |  3  

 

Darasi ❶: Zaman Lafiya a cikin Kristi: 

Yaya zan sani ni Krista ne na gaskiya? 

Suna: ____________________________________  Kwanan Wata: _____________________ 

Manufofin Darasi 

1. Domin a tabbatar da tarihin tushen bangaskiyarmu. 

2. Domin samun cikawar farin cikin tabbacin ceto ta wurin gaskatawa cikin Yesu. 

3. Domin a gane yadda sabuwar haifuwar ta canza rayuwar mai bi ‘ciki da waje’. 

4. Domin girma cikin nuna godiyar ƙaunar Allah marar sharaɗi da kuma neman hanyoyi 

faɗa wa waɗansu. 

 

 Musulmi shi mutum ne wanda ya ba da girma ga waɗansu imani (‘iman’) yana kuma 

aiwatar da waɗansu ayyuka (‘ɗin’). Wannan gaskiya ne ga Krista? Ya canza imaninsa da 

ayyukansa ne, ko akwai wani abu kuma? Bari mu nemi amsar tare a cikin wannan darasi. 

 Karanta 1 Yohanna 1:1-4 a hankali. 

 
 Wannan wasiƙa tana ɗauke da sunan marubucinta: Yohanna, manzon Yesu Kristi. 

Mene ne ka sani game da shi? 

 

 

 

 

 Menene wannan shafi yake faɗa mana game da Yohanna, marubuci? 

 

 

 

  Menene tushen saƙonsa? 

 

 

 

 

 



4  |  T A F I Y A  A  C I K I N  H A S K E  

 Wane tabbaci ya bayar domin a nuna cewa saƙon ya isa a tabbatar? 

 

 

 

  Don me ya yi shelar saƙon? 

 

 

 

 Yi tunani game da tushen bangaskiyarmu da kuma rashin hana tafiyarta, wato inda ta 

fara da kuma yadda ta kai wurinmu. Menene babban tabbacin da muke iya riƙewa a cikin 

tushen bangaskiyarmu! 

 Karanta 1 Yohannan 5:1-5 a hankali. 

 
 Menene wanda ya ke haifaffe na Allah ya gaskata? 

 

 

  Menene sabuwar dangantakarsu da Allah? 

 

  Yaya wannan sabuwar dangantakar ta shafi rayuwarsu/halayansu/tunaninsu? 

 

 

 

 Karanta Yohanna 1:12-13;3:3-7; 1 Yohanna 3:1 kuma ka yi tunani game da menene 

wannan dangantaka take nufi? 

 1 Yohanna 5:9-13. 


 

 Menene Allah ya ba mu a cikin Ɗansa? 

 

  Wanene ya karɓi wannan kyauta? 

  Wane shaida ne wannan-namu ko ta Allah? 

 

  Don me Yohanna ya rubuta wannan wasika? 

 

 A matsayin masu bi mun tsira daga hukuncin Allah mun kuma karbi rai na har abada ta 

wurin bangaskiya cikin Kristi da kuma aikin ceto a kan gicciye. Bangaskiyarmu ta girmama Allah 

yayin da ya tsaya a kan tabbataccin shaidarsa da alkawarinsa. 

Amma Yohanna ya ambaci jerin gwajin da za mu iya gwada kan mu wanda ya nuna cewa 

gaskiya ne mu masu bi ne kuma za mu iya samin cikakken tabbacin rai na har abada. 

- Zumunta tare da al’umma mai bi wadda take girmama kalmar Allah: 1:3,7;2:19 

- Ganewa da furta zunubanmu: 1:10 

- Marmarin sa umarnin Allah cikin aiki da kuma nuna ƙaunarmu ga ’yan’uwa maza da 

mata: 3:23-24 

- Zumunci mai daɗi da ganewar ruhaniya na kasancewar Ruhu Mai Tsarki: 2:20; 3:24 

 Tuna game da yadda Kristi ya ƙaunace mu: babu sharaɗi! 

 Karanta 1 Yohanna 5:19-20 


 

 Menene mu ka sani game da wanene mu? 

 

  Menene mu ka sani game da yadda ya kamata mu yi rayuwa?  

 

 

  Menene muka sani game da zaman lafiyarmu a cikin muguwar duniyar nan?  

 

 

  Mene ne muka sani game da Wanda shi ne gaskiya da kuma dangantakarmu a gare shi? 

 

 

 Ko bangaskiyarmu ta kafu a kan yadda muke ji ko a kan Kalmar Allah? Ko Allah zai yi 

ƙarya? Kafa zuciyarka a inuwar kasancewarsa. (1 Yohanna 3:19) 

 Ayyukan ra’ayi 

1. Kalla wannan finafine ‘Your identity in Christ’. Sa’an nan a tattauna wannan tambaya a 

cikin ƙungiya: Menene ya canza a gare mu lokacin da kamanninmu cikin gaskiya ya kafu 

cikin Kristi? 

2. Duba kamannin takarda. Menene yake faɗa game da mutum wanda nasa ne? Yanzu, yi 

tunanin sabuwar kamanninka a cikin Kristi. A kan fallen takarda, ka zana kamannin 

rayuwar ruhaniyarka a kan kati. Daga abin da ka koya a cikin wannan darasi (daga kuma 

finafinen nan, idan ka kale shi), menene za ka rubuta a kan wannan kamannin ruhaniya a 

kan kati? 

3. Kowane dalibi ya sāke duba yanki na 3. Kowanensu ya bayana dalilin suna da tabbacin 

cetonsu ta wurin cika waɗannan jumla: “Na sāke sami haifuwa da kuma ni ɗan Allah ne. 

Ina da tabbacin cetona saboda….” Sa’an nan ka tambayi dalibai su faɗa furcinsu wa juna. 

 (Sa Cikin Aiki) Aikatawa 

1. Ɗauki dan lokaci cikin rera yabo da sujada, godiya ga Allah domin sabuwar kamanni na 

zaman ɗan Allah. Yayin da ka yi tunanin dangantakarka da Uba ta wurin Yesu Kristi, yi 

addu’a cewa farin cikinka zai cika. Sa’an nan, ka faɗa a ƙungiya abin ka tarar game da 

kamanninka a cikin Kristi. 

2. Haddace 1 Yohanna 5:12-13. A cikin kwanaki masu zuwa, duk lokacin da ka fuskanci 

shakka ko zargi daga wurin mugu, ka haddace waɗannan ayoyi.  

3. A cikin kwanaki masu zuwa, yi addu’a gar Allah duk lokacin da zarafofi suka zo maka ka 

faɗa game da ƙaunar Allah marar sharaɗi ga waɗanda suke kewaye da kai. Sa’ad da 

lokaci ya zo, yi zaman shiri domin ka bayana tabbacin farin cikin wanda kake da shi ta 

wurin Kristi. 

 Faɗa 

Wannan mako, ka faɗa wa waɗansu abin da ka koya a cikin wannan darasi. Kana iya sāke ɗauka 

darasin tare da wani. 

 

https://www.youtube.com/watch?v=SlfK482mFU4

Darasi ❷: Sabon Rai a cikin Kristi 

Yaya raina ya canja? 

Suna: ____________________________________  Kwanan Wata: _____________________ 

Manufofin Darasi 

1. Domin motsawa a yi rayuwar ƙauna da adalci. 

2. Domin marmarin zama kamar Kristi. 

3. Domin mutum yă kafa kai ga bincike da sujada a kullum ta dalilin waɗannan koyarwa? 

 

 Yaya kake ci gaba? 

1. Menene ainihin kan maganar darasi na ƙarshe? 

2. Menene ya faru lokacin da ka gane da waɗansu abin da ka koya? 

3. Menene ya canja a cikin rayuwarku ta dalilin waɗannan koyarwa? 

 Ka zama ɗan Allah ta wurin al’ajibin sabuwar haifuwa. Wannan yana nufi cewa ka san 

cewa Allah ne Babanka kuma ransa yana cikinka. Bai isa ma a ce domin wai ka gaskata 

waɗannan abubuwa ko a ce akwai canji a cikin hanyar rayuwar da kake ciki tun dā. Kana iya 

tuna wani?  A cikin wannan darasi, za mu bincika tambaya: Yaya ne kamannin ɗan Allah yake? 

 Karanta 1 Yohanna 2:28 zuwa 3:3. 


  

GURBINMU 

  Mene ne muke sa bege muzama kamar, lokacin da mun ga Kristi a ƙarshe? 

 

  Yaya ne ya kamata wannan sa zuciya yă shafe mu? 

 

 

  Wane matsayin halaya ne Allah yake sa zuciya ’ya’yansa su yi? 

 

 

 Domin mu gane yadda Kristi yake, ya kamata mu karanta mu kuma sāke karanta 

Littattafan Bishara 

 Karanta 1 Yohanna 3:4-10 

DAMUWARMU. 1 Yohanna 3:4-10 

  Menene zunubi? (Yaya Yesu ya taƙaita cikakkiyar dokar Allah a cikin Mat 22:37-39?) 

 

 

  Daga ina zunubi ya zo? 

 

  Kwatanta Yesu da Shaiɗan game da zunubi. (Ayyoyi 5 da 8) 

 

 

 

  Domin wane dalili ne Yesu Kristi ya zo cikin wannan duniya? 

 

 

 Yi tunani game da yadda mūnin zunubi zai kasance a gaba Allah wanda yă bukaci 

magancewa mai tsada iri haka! 


  

HALAYAN KRISTA 

  Menene ya bambanta ɗan Allah daga ɗan Shaiɗan? 

 

 

 

  Ɗan Allah zai iya faɗuwa cikin zunubi lokaci-lokaci, amma don me ba ya yiwuya a gare 

shi/ta yă ci gaba cikin zunubi? 

 

 

 

 

 

 

  Mene ne yake kwatantawa cewa mutum gaskiya ne shi ɗan Allah ne? 

 1 Yohanna4:7-21. 

  Yaya aka kwantata halayen ubanku a cikin waɗannan ayoyi? 

 

  Menene ma’auni da tabbacin ƙaunarsa? 

 

 

  Mene ne halayan ’ya’yansa? 

 

 

  Wataƙila tsoro ya riga ya mamaye rayuwarka a dā – tsoron mugun ruhohi, da mutuwa, 

da rayuwar nan gaba, da kāsawa etc. Akwai wani wurin tsoro yanzu a gare ka tunda kai na Allah 

ne? Don me ko babu? 

 

 Ɗan Allah ba sabon kamanni kawai yake da shi ba, amma sabuwar halitta. Rayuwar Allah 

yana cikinsa, kuma Allah ya riga ba shi Ruhunsa. Yanzu babbar marmarinsa shine ɗaukar 

nawayar kamannin iyalin. Ba zai zama da cewa ya canza a lokaci ɗaya ba, amma zai ƙaru da 

ganewa kamar Ubansa ta wurin nuna halayen iri ɗaya na adalci, da biyayya, da ƙauna. 

 Ayyukan ra’ayi 

1. Rubuta jerin halayan Yesu daga abin daka karanta ko ka ji game da shi a cikin littattafan 

Bishara. Sa’an nan ku tattauna abin da ake nufi a aikace domin ɗauka kamannin iyali. 

2. Sa dalibai su yi tunani a kan rayuwarsu kafin su haɗu da Yesu daga baya kuma. (Idan zai 

taimaka, za ka ƙarfafa su domin su zana hotona domin kwatanci.) Sa’an nan ka sa su 

faɗa wa ƙungiya abin da ya canza tun da suka zama almajiran Yesu.  

 Sa cikin aiki Aikatawa 

1. Yi addu’a da roƙon Allah yă nuna maka a wane sashe ne kake da bukata domin girma ka 

zama kamar Yesu. A cikin ƙungiyoyi biyu ko uku, faɗa abin da Allah ya nuna maka. Sa’an 

nan, ku yi addu’a domin juna. 

2. A cikin kwanaki masu zuwa, duba duka ko sashen Yesu a cikin finafine. A madaddi ka 

karanta ko saurari murya a cikin Markus 1-10 ta wurin amfani da waɗannan ayanar gizo 

ana misali: 

− 1979 Bible Society of Nigeria, Bishara bisa ga Markus  

− Common Languate Version (FCBH Audio), Bishra bisa ga Markus 

https://live.bible.is/jesus-film/hau
https://live.bible.is/bible/HAUN79/MRK/1?audio_type=audio_drama
https://live.bible.is/bible/HAUCLV/MRK/1?audio_type=audio_drama


1 0  |  T A F I Y A  A  C I K I N  H A S K E  

Yayin da ka yi haka, ka yi nazari a kan Yesu a zaman gurbinmu. Yaya ne kamannin halin 

Yesu yake? Yaya ne ya yi? Roƙi Allah domin yă taimakeka ka zama kamarsa. 

 Faɗa 

Wannan mako, ka faɗa wa waɗansu abin da ka koya a cikin wannan darasi. Kana iya sāke ɗauka 

darasin tare da wani. 

Darasi ❸: Nasara a cikin Kristi 

Yaya zan yi jayayya da jarabawa? 

Suna: ____________________________________  Kwanan Wata: _____________________ 

Manufofin Darasi 

1. Domin a iya ganewa a kuma kwatanta abokan gāban Krista guda uku. 

2.  Domin a gane muhimmancin sanin Littafi Mai Tsarki da yadda za a yi amfani da shi 

domin yin jayayya da jarabobi. 

3.  Domin a lura da kyau lokacin da sha’awar almajiri yana fitowa daga jiki da gane bukata 

domin a kawo su a ƙarƙashin jagorar Ruhu. 

 

 Yaya kake ci gaba a kan? 

1. Menene ainihin kan maganar darasi na ƙarshe? 

2. Menene ya faru lokacin da ka faɗa wa waɗansu abin da ka koya? 

3. Menene ya canja a cikin rayuwarka ta dalilin waɗannan koyarwa? 

 Karanta a hankali Matiyu 4:1-11; 1 Yohanna 2:15-17; 4:1-6; Gal 5:13-25 

 Mun ga yadda Ubanmu mai tsarki yake so ’ya’yansa su yi rayuwa, mu ma muna so muyi 

rayuwa kamar haka. Amma ba mu sa rai a kan cewa rayuwar Krista ba zai zama da wahala sosai 

ba! “Idan ni ɗan Allah ne, don me har yanzu ina samun jaraba da faɗuwa a cikin jaraba a wani 

lokaci? Ko Ruhunsa ne ba ya rayuwa a cikina? Na zama da rashin ƙarfafawa da rashen jin daɗi ta 

wurin kāsawata. Yaya zan zama da nasara?” Duk da kawarwar da aka yi, dole mu sani muna da 

abokin gāba mai ƙarfi. Mun riga mun canza sheka da muka canza biyayyarmu daga Shaiɗan 

zuwa wurin Allah; Shaiɗan shi ne abokin gāban Allah, ya zama abokin gābanmu. Ko da yake an 

riga an ci nasara a kan mugu, muddin muna da rai a cikin wannan duniya, ba zai janye daga 

ƙoƙarin rikitar da mu ba domin yă sa mu yi shakkar gaskiya ba. Haka ma yana kawo mana harin 

yaƙi kai tsaye, yana amfani da dabaru iri-iri domin yă zuga mu mu yi zunubi. 

 Karanta a hankali Matiyu 4:1-11 


  

JARABAWA DAGA SHAIƊAN 

  Wanene mai jaraba? 

 

  Wanene aka jarabta a wannan shafin nan? 

  Ko wannan ya ba ka mamaki? Don me? 

 

 

 

  Yesu ya yi zunubi ne? 

 

  Zunubi ne a jarabci mutum? (duba kuma Ibran 4:15 da Yakub 1:12-15) Yi bayyani bisa 

ganewarka. 

 

 

 

 

  Yaya Yesu ya ƙi? 

 

 

 

 Yesu ya ce, “Ku yi tsaro, ku kuma yi adduˈa domin kada ku fāɗa cikin jarraba!” (Mat 

26:41) Yi tunani game da hanyoyin da Shaiɗan zai jarabce ka. Ka ƙi da shi kamar yadda Yesu ya 

yi? 

 Karanta a hankali 1 Yohanna 2:15-17 


  

JARABAWA TA WURIN KALMAR 

 Kalmar nan “duniya” a nan bai yi nufin duniya mai kyau wadda Allah ya halitta domin 

mu rayu a cikin ba, amma wata hanyar fāɗuwar duniya cikin lalacewa a ƙarƙashin mulkin 

Shaiɗan. (Dubi Yohannan 5:19) 

 Menene dangantaka tsakanin Allah da duniya? Bisa waɗannan ayyoyi, bincika amsar da ta yi 

daidai: 

 Allah da duniya sun yi kamma da juna. 

 Suna rayuwa tare cikin zama da juna: Cikin salama! 

 Suna zama a tsakiya iri na ba ruwanmu da bambanci zuwa ga juna wajen yarda da juna! 

 Suna gāba ɗari bisa ɗari: Yaƙi ne suke yi! 



C I  G A B A  T A R E ∼ K O S  N A  1 0 2  |  1 3  

  Bisa amsarka a kan Yohanna 2:15-17, kwatanta hanyar duniya da mulkin Allah. Sa’an 

nan ka cika rubutun teburin a ƙasa: 

 Mulkin Allah Duniya 

Wane ne ya 

zama nasa? 

  

Menene 

abin da 

yake motsa 

mutum? 

  

Har tsawon 

wane lokaci 

ne? 

  

  Mene ne ya kamata yă zama halinka zuwa ga duniya? 

 

 Yana da sauƙi a sami mutum a kuma kawar da shi ta wurin ruhun wannan duniya, bisa 

ganewarta, da darajarta, da jin daɗinta. 

  Yaya zamu ƙi? (Tuna da gurbin Yesu) 

 

 

 

 

 Yi tunanin waɗansu misalai kewaye da kai: “sha’awar jiki” (sha’awar da bai yi daidai ba 

irin na halittar’yan Adam), “sha’awar ido” (kishin malakar abin da ido ya gani) da kuma 

“girmankai na rai” (fahariyar abin da yake da shi da abin da yake yi) (1 Yoh 2:16). 

  Yaya darajar ka da kuma jin daɗinka ya zama dabam daga na waɗanda suke na duniya? 

 Ba da daɗewa ba Krista zai gane cewa ba Shaiɗan ne kaɗai da duniya suke ƙoƙari su 

kawar da shi su kuma janye shi daga wurin Allah ba, Dole ne ya yi yaƙi  da abokin gāba na ciki. 

Tsohon halinsa na zunubi- na jiki- har yanzu yana ƙoƙawa yă mamaye rayuwarsa. 

 Karanta a hankali Galatiyawa 5:13-25 


  

JARABAWA TA WURIN AYYUKAN JIKI (HALITTAR ZUNUBI) 

  Menene halin yaƙin? 

 

 

  Kwatanta ayyukan halayan zunubi da ’ya’yan Ruhu Mai Tsarki. 

 

 

 

  Yaya zan yanke daga mannewa sha’awar halittar zunubi? 

 

 

 Zan iya dagewa da jarabobi da kuma jayayya da jan hankalin duniya ta wurin zama a 

faɗake ga hatsari da kuma ta wurin amfani da kayan yaƙi wadda Allah ya riga ya ba mu na 

addu’a da Kalmarsa. Zan iya janye kaina daga miƙa wuya ga tsohon halittar zunubi ta wurin 

barin Ruhu Mai Tsarki, wanda yana raye a cikina, cika ni yă kuma bi da ni. Sa’an nan ta haka zai 

haifar da ’yan Ruhu a cikin rayuwata. 

 Ayyuka ra’ayi 

Jera ayyukan jiki. Yi tunani a duniya inda kowane mutum yana yin hali iri ɗaya. Yaya abin zai 

kasance? Za ka so ka yi rayuwa a cikin wannan duniya? A tattauna wannan a zaman ƙungiya. 

Sa’an nan a jera ’yan Ruhu. Yi tunani a duniya inda kowane mutum yana da wannan ’yan Ruhu. 

Da yaya rayuwar za ta kasance? Za ka so ka yi rayuwa a cikin wannan duniya? A tattauna a 

zaman ƙungiya. 

Ko ƙaramar ƙungiyarku ko zumuntar Ikkilisiyaku ta zama kamar iri na wannan ruhun yana 

jagorar duniya? Yaya za a inganta a wannan sashe? 

 Sa cikin aiki 

1. Yi addu’a ka roƙi Allah yă nuna maka yadda ka sadu da jaraba. Ku rarrabu cikin ƙungiyoyi 

biyu ko uku ku faɗa (musamman ko a tattaɓa kowane sashen da kuke so). Sa’an nan a yi 

addu’a domin juna a kuma nemi taimakon Allah domin ci nasara a kan wannan 

jarabawa. 

2. Cikin mako, ku yi wa juna cikin ƙananan ƙungiyoyinku biyu ko uku domin juna, domin 

taimakon juna da kuma zaman ba da lissafi ga juna. 

3. Haddace 1 Korintiyawa 10:13. A cikin kwanaki masu zuwa, haddace wannan ayya 

kowane lokacin da ka sadu da jaraba. 

 Faɗa 

Wannan mako, ka faɗa wa waɗansu abin da ka koya a cikin wannan darasi. Kana iya sāke ɗauka 

darasin tare da wani. 

Darasi ❹: Sanin Gaskiya ta wurin Kristi 

Menene ya kamata in gaskata? 

Suna: ____________________________________  Kwanan Wata: _____________________ 

Manufofin Darasi 

1. Domin a gane muhimmanci kiyaye zaman halin tsaro tare da sauran zu zama masu iya 

gane ka yi hamayya da koyarwar ƙarya. 

2. Domin ka gane koyarwar hatsari uku wanda aka san da su ta wurin malam ƙarya. 

3. Domin a koma ga kalmar gaskiya da kuma dogara a kan taimakon Ruhu Mai Tsarki 

lokacin da ake bukatar rarrabe gaskiyar. 

 

 Yaya kake ci gaba a kan? 

1. Menene ainihin kan maganar darasi na ƙarshe? 

2. Menene ya faru lokacin da ka faɗa wa waɗansu abin da ka koya? 

3. Menene ya canja a cikin rayuwarka ta dalilin waɗannan koyarwa? 

 Wata damuwar da sababbin Krista suke fuskanta ita ce ra’ayoyi da yawa, da ɗarikokin 

addinan da suke raye a cikin zamaninmu a duniyar ta yau. Da yawa a cikinsu suna jin daɗin jan 

ra’ayin waɗansu har ma da yin amfani da shafofin da suka zaɓa daga Littafi Mai Tsarki domin a 

su yaɗa koyarwarsu. Saboda a kasance da tabbaci da tsayawa daram, muna kamata mu iya 

bambanta tsakanin gaskiya da kuskure. 

Manufar Shaiɗan, “mai ƙarya uban ƙarya” (Yohanna 8:44), domin a rikitar da mutane game da 

menene gaskiya. Mun riga mung a waɗansu hanyoyi a cikin darasi 3. Yanzu muna fuskantar 

gargaɗin gāba da masu dabarun wayonsa na ruɗu, na gaskiyar jebu. 

 Karanta a hankali 1 Yoh 2:18-18 , sa’an nan 1 Yoh 4:1-6. Lura musamman 

da ayoyyin da sun haɗa da kowace tambaya. 


  

SU WANE NE MUGAYEN MUTANEN NAN? 

  Wane sunaye ne aka yi amfani domin a kwatanta su? 

1 Yohanna 2:18 

 

1 Yohanna 4:1 da 3 

  Mene ne suka yi ƙoƙari su yi? Yohanna 2:26 

 

 

 Kalmar nan “MAGABCIN KRISTI” an yi amfani domin a kwatanta wanin da cikin yardarsa 

yake gāba da Krisiti, Zaɓaɓɓen nan na Allah. Suna nan a kowane zamani kuma akwai ƙarshen 

magabcin Kristi mai ikon nan a ƙarshe duniya 


  

YAYA ZAMU GANE DA SU? 

  Mene ne halayansu zuwa Ikkilisiya? (1 Yohanna 2:19) 

 

 

 

  Wace gaskiya suka ƙi game da mutumin nan Yesu Kristi? 

1 Yoh 2:22-23 

 

1 Yoh 4:2-3 (Dubi kuma 4:14-15) 

 

  Menene halayansu zuwa ga koyarwar mai cikakken iko an Manzanni? 

1 Yohanna 2:19 

 

1 Yohanna 4:6 

 


  

YAYA ZA MU TSARE KANMU DAGA ANNABAWAN ƘARYA? 

  Mene ne shi ne ƙa’idar kayan yaƙinsu(wayon)? (1 Yohanna 2:22 da 26) 

 

  Me muke ƙarfafa domin mu tsaya daram gāba da waɗannan wayon ƙarya da koyarwar 

ƙarya? 

1 Yohanna 2:24 

 

1 Yohanna 4:1 da 6 

  Wane kyauta mai daraja muka karɓa domi ya ba mu iya gane da jayayya da malaman 

ƙarya da koyarwarsu? 

1 Yohanna 2:20 da 27 

 

1 Yohanna 4:4 (Dubi 1 Yoh 3:24 

 

  Bisa waɗannan shafofi, menene waɗannan tushe biyu wanda mun samu domin tsarewar 

kanmu gāba da annabawan ƙarya? 

 

 

  Wanene ya fi ƙarfin ruhun ƙaryar da yake cikin duniya ko Ruhun Allah? 

 

 ƘARYAR DA KAKE JI KEWAYE DA KAI 

  A taƙaice, hatsarorin kuskure uku wanda annabawan ƙarya suka koyar wanda ka tarar a 

cikin shafofin nan, su ne: 

 

 

 

  Ko ka ji waɗannan ƙarya a cikin duniya? Yi bayani. 

 

 

 

 

  Ko ka ji waɗannan ƙarya a cikin Ikkilisiya?  Yi bayani 

 

 

 

 

 Cikin hanyar sa mutane su ƙauce, Shaiɗan ya yi jebun abubuwa cewa sun fito ne daga 

wurin Allah. Domin a koyar da ɗan aikan banki sai ya gane da jebun kuɗi da farko, yana bukata 

yă riƙe aiinhin takardar kuɗi na gaske wadda yana ɗauke da ɗaya ko biyu na jebun kuɗin. Da 

zarar ya saba da takardun kuɗin gaskiya, zai zama da sauƙi yă gane da jebun kuɗi. Hanya mafi 

kyau na kāriya daga kuskure ita ce riƙe da gaskiya. 

 Ayyukan ra’ayi 

1. Ka gane da ƙarya ɗaya wanda ana gani a fili a cikin shafin. Tattauna yadda wannan ƙarya 

yana tasiri a cikin rayukan mutane da cikin Ikkilisiya. Sa’an nan ka nemi ayyoyin Littafi 

Mai Tsarki a kan wannan zance tare da taimakon shugaban ƙungiya. A tattauna a zaman 

ƙungiya yadda za ka amsa waɗannan ƙarya ta wurin amfani da ayyoyin da ka samu. 

2. A raba ƙungiyar gida uku. A tattauna tsakannin Krista da mutane biyu waɗanda sun 

rikice game da zancen nan. Krista dole ne ya bayana gaskiyar koyarwar Littafi Mai Tsarki 

gare su a hanyar da aka tabbatar. 

 Sa cikin aiki 

1. A zaman ƙungiya, faɗa abin da dā kake yi domin ka sani Littafi Mai Tsarki da kyau. Sa’an 

nan a tattauna abin da kai za ka yi domin ka sani fiye domin ka iya rarrabe gaskiya da 

ƙarya. Ɗauki ra’ayi a kan waɗansu matakai na aiwatarwa a kuma yi addu’a cewa Allah 

zai taimakeka ka sa ra’ayi cikin aiki. 

2. A cikin kwanaki masu zuwa, sa cikin aiki abin da ka ɗauka. Yi ƙoƙari domin ka kafa 

lokacin domin kowace rana ka karanta ka kuma yi nazari a kan kalmar Allah. Zaɓi abokin 

da za ku ba da lissafi ku yi ta tattauna cikin mako domin bincika ci gabanku da ƙarfafa 

juna. 

 Faɗa 

Wannan mako, ka faɗa wa waɗansu abin da ka koya a cikin wannan darasi. Kana iya sāke ɗauka 

darasin tare da wani. 

Darasi ❺: Darasi 5 Gafartawa a cikin Kristi 

Menene zan yi idan na yi zunubi? 

Suna: ____________________________________  Kwanan Wata: _____________________ 

Manufofin Darasi 

1. Domin samun ribar tunani mai dacewa a kan hantsarin zunubi cikin rayukarmu 

2. Domin a koya yadda za a gane zunubin mutum yă kuma juya da sauri ga Allah saboda 

yă karɓi alkawarinsa na gafartawa da maidowa. 

3. Domin ɗanɗana ’yanci a kullum da godiyar gane hadayar Yesu dominmu. 

4. Domin girma cikin niyyarmu domin zumunta da Kristi (da iyalinsa) da kuma ‘tafiya 

kamar yadda yake tafiya.’ 

 

 Yaya kake ci gaba a kan? 

1. Menene ainihin kan maganar darasi na ƙarshe? 

2. Menene ya faru lokacin da ka faɗa wa waɗansu abin da ka koya? 

3. Menene ya canja a cikin rayuwarka ta dalilin waɗannan koyarwa? 

 Mun riga mun dubi sabon kammaninmu a cikin Kristi da sabon halayanmu a zaman 

’ya’yan Allah. Mun kuma duba cewa muna da abokan gāba waɗanda suke kawo mana hari ta 

kowace gefe, kuma abin baƙin ciki shi ne, dole ne mu karɓa cewa wani lokaci sun yi nasara cikin 

sa mu yin zunubi. Menene za mu yi? Allah ya faɗa mana cewa ba abin da zai raba mu da daga 

ƙaunarsa, amma mun sani cewa mun rasa zumunci na kurkusa tare da shi wanda ya kawo mana 

farin ciki. Ko Allah yana ƙaunarmu har yanzu? Za a iya a gafarta mana? 

 Karanta a hankali 1 Yohanna 1:5-2:2 


  

HASKE DA DUHU (1 Yohanna 1:5-10) 

  Yaya aka kwatanta Allah a cikin ayya 5? 

 

  Yi amfani da ganewar kalmominka, menene wannan ya faɗa mana game da Allah? 

 

  Menene yake nufi da ‘tafiya cikin duhu’? (1 Yohanna 1:6; dubi 1:8,10) 

  Menene sakamakon cewa muna da zumunta tare da shi amma muna ci gaba da tafiya 

cikin duhu? (1 Yohanna 1:6; dubi 1:8,10) 

 

 

  Menene ake nufi da ‘tafiya a cikin haske’? (1 Yohanna 1:7; dubi 1:9) 

 

 

  Menene amsoshi biyu na ‘tafiya cikin haske’? (1:7) 

 

 

 Yi tunani: Ba mu sami ƙarfafawa domin tsabtacce ɗaki lokacin da haske rana ya bayyana 

yadda datti yana ciki ba? 


  

FURTAWA DA GAFARTAWA 1 Yohanna 1:9 – 2:2) 

  Menene Allah ya yi alkawari zai yi idan mun furta zunubanmu? (1 Yoh 1:9) 

 

 

  Wanene shi ne ‘Masaƙaici’ ko ‘wanda yake magana domin kāriyarmu’? (2:1) 

 

  Don me ya iya kāre mu? (2:2) 

 

 

 


  

KARƁAR GAFARTAWAR ALLAH TA WURIN KRISTI 

  Menene matakan da ya kamata mu ɗauka lokacin da mun gane mu yi zunubi? 

 

 

 

 

  Ko ganewa da sanin zunubanmu yana da sauƙi? Don me ko don me ba haka ba? 

  A kan menene gafartawarmu ya tsaya- a kan ƙoƙarinmu ne ko a kan hadayar Yesu? 

 

  Bisa amsarka abisa, ka yi makin akwati a cikin taburin da yake a ƙasa cewa ya fitar da 

bayani mafi kyau na dangantaka tsakannin ayyukanmu masu kyau da hadayar Yesu 

Ƙoƙarinmu (kalar sararin sama)  Hadayar Yesu (jar kala) 

100%-0% 80%-20% 60%-40% 40%-60% 20%-80% 0%-100% 

      

  Bisa zumuntarmu na kowace rana da Allah abu ɗaya ne kamar wanda muka yi tun daga 

farko rayuwarmu na Krista: an karɓe mu musamman a kan tushen hadayar Yesu Kristi da kuma 

addu’arsa ko yaushe a madaddinmu. 

 Karanta Luka 15:11-24. 

 MAIDOWA 

 Yesu ya faɗi labari mai kyau wanda ya kwatanta cikakkiyar gafartawar Uba da kuma 

maidowar ɗan da ya tuba ya kuma furta zunubansa. 

  Zunubin ɗan yana da mūni ne? 

 

  Yaya nisan ƙaucewar ta kasance? 

 

 

 

 

  Babansa ya dena ƙaunarsa ne? 

 

  Yaya ya sami gafartawa? Mene ne ya yi? 

 

 

  Mene ne ya furta? 

 

 

  Yaya ɗan ya sa zuciya za a ɗauke shi? 

  Mene ne ya cancanta? 

 

 

  Yaya babansa ya karɓe shi? 

 

 

 

 

 

 

  Ya la’ance shi ne, ko ya wulaƙantar da shi kamar bawa? 

 

 

 MAGANCE ZUNUBINMU 

  Menene ya cancanta in yi lokacin da na yi zunubi? Ka sa māki mai kyau na amsoshi a 

ƙasa: 

 In ɓoye waɗansu jin daɗi na ɗan lokaci. 

 In gane zunubina a gaban Allah in rabu da shi. 

 In biya diyya ta wurin aikata ayyukan addini. 

 In nuna baƙin ciki na ƙayadadden lokaci. 

 In gode wa Allah saboda gafararsa a kan tushen hadayar Kristi. 

 In dawo tafiya cikin haske. 

 Da zarar na yi tafiya kurkusa da Yesu, ƙaruwar haske zai haskaka a ciki zuciyata, kuma 

zan ƙara zama kamarsa. Yayin da na zauna a cikin inuwarsa da ƙaunarsa, ina kuma yin biyaya a 

gare shi, Ina jin daɗin zumunci na ban mamaki tare da shi, kuma tare da dukan waɗanda suke 

tafiya tare da shi. Zan amince da shi yă ci gaba da tsarkake zuciyata ta wurin jinin Yesu da 

zumunta marar karyewa. 

Amma, sa’ad da na yi rashin biyayya, ko da yake ina zaman ɗansa kuma ƙaunarsa a gare ni, ba 

zai taɓa ja da baya ba, girgije zai tsaya tsakaninmu kuma zumuncin ya yanke. Nan da nan dole 

ne in tuba, in furta zunubina kuma, bisa alkawarinsa zai gafarta, ya kuma maido da ni saboda 

jinin Yesu Kristi, Ɗansa da zubar da jininsa domina. Haka zan ci gaba da tafiya a cikin Haske, ina 

yabonsa domin irin ceto na ban mamaki da kawo ɗaukaka ga sunansa. 



2 4  |  T A F I Y A  A  C I K I N  H A S K E  

 Ayyukan ra’ayi 

1. Rere waƙar sujada na godiya ga Allah domin cikakken gafartawarsa ta wurin jinin Yesu. 

Kana iya zaɓi waƙarka ko rera ɗaya daga cikin waɗannan: 

- Yaya zurfin ƙaunar Uba take 

− How deep the Father’s love (Yaya zurfin ƙaunar Uba take) 

− Jesus paid it all (Yesu ya biya duka) 

− I’m accepted, I’m forgiven (An karɓi ni, an gafarta mini)  

− I stand amazed (Na tsaya cikin mamaki) 

− Father, I have sinned (Uban na yi zunubi) 

− When God ran (Lokacin da Allah gudu) 

2. Kalla wannan juyin zamani na misalin Ɓataccen Ɗa. Lokacin ka gama kalla, ɗauki lokaci 

cikin godiya domin ƙaunar Uba domin ka. 

 Sa cikin aiki (Aikatawa) 

1. Yi addu’a ka roƙi Allah yă nuna maka idan akwai wani zunubi a cikin rayuwarka wanda 

ba ka tuba ba tukuna. Ka furta wannan ga Allah. Sa’an nan ka yabi Allah cewa shi mai 

aminci ne mai gaskiya cikin gafarta zunubinka da kuma tsarkake ka gaba ɗaya. 

2. A cikin masu zuwa, yayin da ka ci gaba da addu’a ta kowace rana, kana furta zunubinka 

da godiyar Allah domin gafartawarsa da maidowarsa. Ci gaba da tafiya a cikin haske da 

kawo ɗaukakaga sunansa. Lura da abin da kake so ka sa cikin aiki ko wani halin da kake 

da shi domin ka inganta ta dalilin abin da ka koya a cikin wannan kos. 

 Maimaicin Kos 102 

Maimaita darasi 5 na wannan Kos. Sa’an nan a zaman ƙungiya, ka shirya ka yi shi kamar 

kwaikwayo kana nuna abin da ka koya tare da kwatanta yadda wannan yana da tasiri a 

rayuwarka. 

 Faɗa 

Wannan mako, ka faɗa wa waɗansu abin da ka koya a cikin wannan darasi. Kana iya sāke ɗauka 

darasin tare da wani. 

 

https://www.youtube.com/watch?v=SKDujmtyAVk
https://www.youtube.com/watch?v=Qbgh5qmc8xs
https://www.youtube.com/watch?v=8yFwDvSWTbA
https://www.youtube.com/watch?v=ue8ZCAc9xQ8
https://www.youtube.com/watch?v=Wttuxd4F7WE
https://www.youtube.com/watch?v=1Akv2V5fNdk

